1. Dandin: Kavyadarsa, Paricchedas 1 & 2 (6th-7th century)

विवक्षितगुणोत्कृष्तैर्यत्समीकृत्य कस्य चिथ्
कीर्तनं स्तुतिनिन्दार्थं सा मता तुल्ययोगिता   । । २.३३०  । ।
यमः कुबेरो वरुणः सहस्राक्षो भवानपि  
बिभ्रन्त्यनन्यविषयां लोकपाल इति श्रुतिं  । । २.३३१  । ।
संगतानि मृगाक्षीणां तडिद्विलसितानि च  
क्षणद्वयं न तिष्ठन्ति घनारब्धान्यपि स्वयं  । ।इति तुल्ययोगिता । ।   । । २.३३२  । ।
2. Bhamaha: Kavyalamkara (7th century)
न्यूनस्यापि विशिष्टेन गुणसाम्यविवक्षया   ।
तुल्यकार्यक्रियायोगादित्युक्ता तुल्ययोगिता   । । ३.२७  । ।
शेषो हिमगिरिस्त्वं च महान्तो गुरवः स्थिराः   ।
यदलङ्घितमर्यादाश्चलन्तीं बिभृथ क्षितिं  । । ३.२८  । ।
3. Udbhata: Kavyalamkarasarasamgraha (c. 776-807 AD) and 4. Induraja’s Laghuvrtti

तुल्ययोगिता-----
#<उपमानोपमेयोक्तिशून्यैरप्रस्तुतैर्वचः  ।
साम्याभिधायि प्रस्तावभाग्भिर्वा तुल्ययोगिता  । । काव्यालङ्कारसंग्रह ५.७  । ।>#

अप्रस्तुतानामेव वा यत्र साम्यमभिधीयते सा तुल्ययोगिता  ।
अत एव प्राकरणिकाप्राकरणिकोभयार्थनिष्ठत्वाभावात्तत्रोपमानोपमेयोक्तिशून्यत्वं प्रस्तावभाग्भिः प्रस्तुतैः साम्याभिधायि वच इति संबन्धः  ।
तस्याः पूर्वभेदस्योदाहरणम्-----
त्वदङ्गमार्दवं द्रष्टुः कस्य चित्ते न भासते  ।
मालतीशशभृल्लेखाकदलीनां कठोरता  । । काव्यालङ्कारसंग्रह ५.*५  । ।
त्वच्छरीरसौकुमार्यदर्शिनः कस्येव चेतसि मालत्यादीनां काठिन्यं न भासत इत्यर्थः  ।
अत्र मालत्यादीनामप्राकरणिकानामेवार्थानां कठोरत्वलक्षणं साम्यमुपनिबद्धं  ।
द्रष्टुरिति तृन् ।
तद्योगे च त्वदङ्गमार्दवमिति "न लोकाव्ययनिष्ठेऽति षष्ठीनिषेधः  ।
द्वितीयभेदस्योदाहरणम्----
योगपट्टो जटाजालं तारवीत्वङ्मृगाजिनं  ।
उचितानि तवाङ्गस्य यद्यमूनि तदुच्यतां  । । काव्यालङ्कारसंग्रह ५.*६  । ।
अत्र प्राकरणिकानमपि योगपट्टादीनां भगवतीशरीरे संस्पर्शनौचित्यलक्षणः समानो धर्मो निबद्धः  ।
तारवीत्वक्वल्कलं  ।
अङ्गस्य शरीरस्य  ।
5. Anandavardhana: Dhvanyaloka (820-890)
ध्वन्यालोक ३.३६ः
वाच्यालङ्कार-वर्गोऽयं व्यङ्ग्यांशानुगमे सति  ।
प्रायेणैव परां छायां बिभ्रल्लक्ष्ये निरीक्ष्यते   । । ध्वन्यालोकः_३.३६  । ।
वाच्यालङ्कार-वर्गोऽयं व्यङ्ग्यांशस्यालङ्कारस्य वस्तु-मात्रस्य वा यथा-योगं अनुगमे सति च्छायातिशयं बिभ्रल्-लक्षण-कारैरेक-देशेन दर्शितः  । स तु तथा-रूपः प्रायेण सर्व एव परीक्ष्यमाणो लक्ष्ये निरीक्ष्यते  । तथा हि-दीपक-समासोक्त्यादि-वदन्येऽप्यलङ्काराः प्रायेण व्यङ्ग्यालङ्कारान्तर-वस्त्व्-अन्तर-संस्पर्शिनो दृश्यन्ते  । यतः प्रथमं तावदतिशयोक्ति-गर्भता सर्वालङ्कारेषु शक्य-क्रिया  । कृतैव च सा महा-कविभिः कां अपि काव्यच्छविं पुष्यति, कथं ह्यतिशययोगिता स्व-विषयौचित्येन क्रियमाणा सती काव्ये नोत्कर्षं आवहेत् ।
भामहेनाप्यतिशयोक्ति-लक्षणे यदुक्तम्-
सैषा सर्वैव वक्रोक्तिरनयार्थो विभाव्यते  ।
यत्नोऽस्यां कविना कार्यः कोऽलङ्कारोऽनया विना  । ।इति  ।
तत्रातिशयोक्तिर्यं अलङ्कारं अधितिष्ठति कवि-प्रतिभा-वशात्तस्य चारुत्वातिशय-योगोऽन्यस्य त्वलङ्कार-मात्रतैवेति सर्वालङ्कार-शरीर-स्वीकरण-योग्यत्वेनाभेदोपचारात्सैव सर्वालङ्कार-रूपेत्ययं एवार्थोऽवगन्तव्यः  । तस्याश्चालङ्कारान्तर-संकीर्णत्वं कदाचिद्वाच्यत्वेन कदचिद्व्यङ्ग्यत्वेन  । व्यङ्ग्यत्वं अपि कदाचित्प्राधान्येन कदाचिद्गुण-भावेन  । तत्राद्ये पक्षे वाच्यालङ्कार-मार्गः  । द्वितीये तु ध्वनावन्तर्भावः  । तृतीये तु गुणीभूत-व्यङ्ग्य-रूपता  ।
अयं च प्रकारोऽन्येषां अप्यलङ्काराणां अस्ति, तेषां तु न सर्व-विषयः  । अतिशयोक्तेस्तु सर्वालङ्कार-विषयोऽपि सम्भवतीत्ययं विशेषः  । येषु चालङ्कारेषु सादृश्य-मुखेन तत्त्व-प्रतिलम्भः यथा रूपकोपमा-तुल्ययोगिता-निदर्शनादिषु तेषु गम्यमान-धर्म-मुखेनैव यत्सादृश्यं तदेव शोभातिशय-शालि भवतीति ते सर्वेऽपि चारुत्वातिशय-योगिनः सन्तो गुणीभूत-व्यङ्ग्यस्यैव विषयाः  । समासोक्त्याक्षेप-पर्यायोक्त्य्-आदिषु तु गम्यमानांशाविनाभावेनैव तत्त्व-व्यवस्थानाद्गुणीभूत-व्यङ्ग्यता निर्विवादैव  ।
तत्र च गुणीभूत-व्यङ्ग्यतायां अलङ्काराणां केषाञ्चिदलङ्कार-विशेष-गर्भतायां नियमः  । यथा व्याज-स्तुतेः प्रेयोऽलङ्कार-गर्भत्वे  । केषाञ्चिदलङ्कार-मात्र-गर्भतायां नियमः  । यथा सन्देहादीनां उपमा-गर्भत्वे  । केषाञ्चिदलङ्काराणां परस्पर-गर्भतापि सम्भवति  । यथा दीपकोपमयोः  । तत्र दीपकं उपमा-गर्भत्वेन प्रसिद्धं  । उपमापि कदाचिद्दीपक-च्छायानुयायिनी  । यथा मालोपमा  । तथा हि "प्रभा-महत्या शिखयेव दीपः" इत्यादौ स्फुटैव दीपक-च्छाया लक्ष्यते  ।
तदेवं व्यङ्ग्यांश-संस्पर्शे सति चारुत्वातिशय-योगिनो रूपकादयोऽलङ्काराः सर्व एव गुणीभूत-व्यङ्ग्यस्य मार्गः  । गुणीभूत-व्यङ्ग्यत्वं च तेषां तथा-जातीयानां सर्वेषां एवोक्तानुक्तानां सामान्यं  । तल्-लक्षणे सर्व एवैते सुलक्षिता भवन्ति  । एकैकस्य स्वरूप-विशेष-कथनेन तु सामान्य-लक्षण-रहितेन प्रतिपाद-पाठेनेव शब्दा न शक्यन्ते तत्त्वतो निर्ज्ञातुं आनन्त्यात् । अनन्ता हि वाग्-विकल्पास्तत्-प्रकारा एव चालङ्काराः  । गुणीभूत-व्यङ्ग्यस्य च प्रकारान्तरेणापि व्यङ्ग्यार्थानुगम-लक्षणेन विषयत्वं अस्त्येव  । तदयं ध्वनि-निष्यन्द-रूपो द्वितीयोऽपि महा-कवि-विषयोऽतिरमणीयो लक्षणीयः सहृदयैः  ।
सर्वथा नास्त्येव सहृदय-हृदय-हारिणः काव्यस्य स प्रकारो यत्र न प्रतीयमानार्थ-संस्पर्शेन सौभाग्यं  । तदिदं काव्य-रहस्यं परं इति सूरिभिर्भावनीयं  ।
6. Abhinavagupta’s Locana (950 - 1020) and 7. Ramasaraka’s Balapriya (modern published in 1940)
शरीरीकरणं येषां वाच्यत्वे न व्यवस्थितं  ।
तेऽलङ्काराः परां छायां यान्ति ध्वन्यङ्गतां गतः   । । ध्व्K_२.२८  । ।
__________

शरीरीकरणं येषां वाच्यत्वे न व्यवस्थितं  ।
तेऽलङ्काराः परां छायां यान्ति ध्वन्यङ्गतां गतः     । । २८  । ।
ध्वन्यङ्गता चोभाभ्यां प्रकाराभ्यां व्यञ्जकत्वेन व्यङ्ग्यत्वेन च  ।
तत्रेह प्रकरणाद्य्वङ्ग्यत्वेनेत्यवगन्तव्यं  ।
व्यङ्ग्यत्वेऽप्यलङ्काराणां प्रधान्यविवक्षायामेव लोचनं त्वयि लोकोत्तरेण वपुषा सम्भूय स्थिता इत्यतिशयोक्तिर्ध्वन्यते  ।
आपातेऽपि विकारकारणमित्यास्वादपरम्पराक्रिययापि विना विकारात्मनः फलस्य सम्पत्तिरिति विभावनाध्वनिरपि  ।
विभ्रममधोर्धुर्यमिति तुल्ययोगिताध्वनिरपि  ।
एवं सर्वालङ्काराणां ध्वन्यमानत्वमस्तीति मन्तव्यं  ।
न तु यथा कैश्चिन्नियतविषयीकृतं  ।
यथायोगमिति  ।
क्वचिदलङ्कारः क्वचिद्वस्तु व्यञ्जकमित्यर्थो योजनीय इति     । । २.७  । ।
8. Kuntaka: Vakroktijivita, with auto-commentary (950-1050)
एतदादेस्तुल्ययोगिताप्रकारत्वमुपपद्यते न वेत्याह-- 
_________________________________________________________________

तत्तुल्ययोगिता नाम नासौ पृथगलङ्कृतिः   ।
एतस्यां बहवो द्वौ पदार्थास्तुल्ययोगिनः   । । वक्रोक्तिजीवित ३.३९  । ।
प्रकारत्वं प्रपद्यन्ते प्राधान्यस्य निवर्तनाथ् ।
(वस्तु मुख्यतया वर्ण्यं, किं स्यात्कस्य भूषणम्)   । । वक्रोक्तिजीवित ३.४०  । ।
येयं तुल्ययोगिता नाम नासावलङ्कृतिः यस्मात्"एतस्यां द्वौ बहवो वा पदार्थाः तुल्ययोगिनः प्रकारत्वमुपपद्यन्ते, "वर्णनीयतां नीयन्ते   ।
अत्र वर्ण्यते मुख्यतया वर्णनीयं वस्तु (इति) किं कस्य विभूषणं स्यातलङ्करणं भवेथ् ।
प्रत्येकं प्राधान्ये नियमा निश्चितेः न किंचित्कस्यचिदित्यर्थः   ।
यदि वा सर्वस्य कस्यचिद्भूषणत्वं स्यादित्यभिधीयते, तत्रैतदपि नोपपद्यते   ।
कस्मात्---"प्राधान्यस्य" = परितो मुख्यभावस्य "निवर्तनात्"  ।
यस्माद्भूषणत्वे सति पराङ्गत्वमेव   ।
तेन वस्तुनः प्राधान्यं निवर्तते   ।
मुख्यं हि वस्तु येनैव रूपेणप्राधान्यमनुभवति, न तेनैव पराङ्गत्वमनुभवितुमर्हति, रूपान्तरं विना परस्पराविरुद्धयोरेकत्रानुपपत्तेः   ।
यदि वा राजानुचरादावेकस्मिन्मुख्यत्वं गुणभावश्च संभवतीत्यभिधीयते, तत्र रूपद्वयस्य संभाव्त, तथा च राजानुचरेषु स्वाम्यपेक्षया भृत्यभावः स्वभृत्यापेक्षया स्वामिभावश्चेति धर्मद्वयं विरुद्धव्यपेक्षाद्वितयलक्षणस्य रूपद्वयस्य विद्यमानत्वादुपपन्नमेव   ।
तदेवमिहापि स्वरूपान्तरसद्भावे भूषणत्वं केन वार्यते   ।
सत्यमेततथ् ।
भूषणत्वं न वार्यते तुल्ययोगिताप्रकारत्वं पुनरपसार्यते इत्याह---
_________________________________________________________________

वर्ण्यत्वमेषामथवा साम्यं यद्यतिरिच्यते   ।
एतेषां प्रस्तुतानां सा भवत्युपमितिः स्फुटं  । । वक्रोक्तिजीवित ३.४१  । ।
वर्ण्यत्वमित्यादि = "अथवा" इत्यनेन प्रकारान्तरस्योपपत्तेः   ।
अवर्ण्यत्वेऽपि वर्णनीयभावे भवत्यप्येतेषां प्रस्तुतानां पदार्थानां यदि "साम्यं" = सादृश्यं कदाचिततिरिच्यते = वर्ण्यमानत्वादधिकतां प्रतिपद्यते   ।
ततः किं स्यादित्यत्राह---"सा भवत्युपमितिः स्फुटम्" प्रकटा चासावलङ्कृतिः साम्यसमन्वयादिसंवादादुपमैव नान्या काचिदित्यर्थः   ।
तथा समुच्चितोपमायां---समुच्चितेन वर्ण्यमानतयार्ऽथेनाभिसंबध्यमाने सति समुच्चिता उपमा यस्यां सा तथोक्ता समुच्चितोपमा, तद्वत्तया तुल्यं वर्तते   ।
उपमाभिधानमत्रोपमाने वर्तते न समुच्चितोपमायां  ।
उपमानं प्रस्तुतत्वात्वर्णनीयं साम्यसमन्वयातिरेकातलङ्करणाय कल्पते यथा--- 
पररैमत्ता अमहे पुणो स्सणो देइ दारि आर्पसणनु विनुदि खिलासिणिओ अणो हुच्छणं यदुसदं च दप्पणो बहुणि अरे (?)   । । टीका ३.१४१  । ।
9. Mammata: Kavyaprakasa (11th century)
#<नियतानां सकृद्धर्मः सा पुनस्तुल्ययोगिता   । । मम्मट काव्यप्रकाशकारिका १०४  । ।>#

नियतानां प्राकरणिकानामेव अप्राकरणिकानामेव वा  । क्रमेणोदाहरणं ----
     {पाण्डु क्षामं वदनं हृदयं सरसं तवालसं च वपुः  ।
     आवेदयति नितान्तं क्षेत्रियरोगं सखि हृदन्तः  । ।४६० । ।}

                    %<(अभिनवगुप्त ध्वन्यालोकलोचन)>%

     {कुमुदकमलनीलनीरजालिर्ललितविलासजुषोर्दृशोः पुरः का  ।
     अमृतममृतरश्मिरम्बुजन्म प्रतिहतमेकपदे तवाननस्य  । ।४६१ । ।}

                    %<(गोविन्दठक्कुर काव्यप्रदीप)>%

 । ।१०४ । ।
10. Mammata: Kavyaprakasa [Karikavali]
नियतानां सकृद्धर्मः सा पुनस्तुल्ययोगिता   । । १०४  । ।
11. Vamanacarya Ramabhatta Jhalakikar’s Balabodhini commentary
#<नियतानां सकृद्धर्मः सा पुनस्तुल्ययोगिता  । ।१०४ । ।>#

नियतानां प्राकरणिकानामेव अप्राकरणिकानामेव वा  ।
क्रमेणोदाहरणम्-- पाण्डु क्षामं वदनं हृदयं सरसं तवालसं च वपुः  ।
आवेदयति नितान्तं क्षेत्रियरोगं सखि हृदन्तः  । । ४६०  । ।
कुमुदकमलनीलनीरजालिर्ललितविलासजुषोर्द्दशोः पुरः का  ।
अमृतममृतरश्मिरम्बुजन्म प्रतिहतमेकपदे तवाननस्य  । । ४६१  । ।
(सू- १५९)
12. Nagesh Bhatta: Udyota commentary on kavyaprakasha (18th century)

13. Govinda Thakkura: Pradipa commentary on kavyaprakasha (1400-1500)

14. Baidyanatha Tatsat: prabha commentary on kavyaprakasha

15. Bhimsena Dikshita – sudhasagar commentary on Kavyaprakasha

99999990002802

16. Rajasekhara: Kavyamimamsa (10th century)

17. Rudrabhatta: Srngaratilaka (1000 AD)

18. Ruyyaka [Rajanaka]: Alamkarasarvasva, Sutras 1-34 (1150)
सूत्र २४:
एवमध्यवसायाश्रयमलङ्कारद्वयमुक्त्वा गम्यमानौपम्याश्रया अलङ्कारा इदानीमुच्यन्ते  ।
तत्रापि पदार्थवाक्यार्तगतत्वेन तेषां द्वैविध्ये पदार्थगतमलङ्कारद्वयं क्रमेणोच्यते- 
औपम्यस्य गम्यत्वे पदार्थगतत्वेन प्रस्तुतानामप्रस्तुतानां वा समानधर्माभिसंबन्धे तुल्ययोगिता  । । २४  । ।
इवाद्यप्रयोगे ह्यौपन्यस्य गम्यत्वं  ।
तत्र प्राकरणिकानामप्ररणिकानां वार्थानां समानगुणक्रियासंबन्धे अन्वितार्था तुल्ययोगिता  ।
यथा-
ऽसज्जातपत्रप्रकाराञ्चितानि समुद्वहन्ति स्फुटपाटलत्वं  ।
विकस्वराण्यर्ककरप्रभावाद्दिनानि पद्मानि च वृद्धिमीयुःऽ  । ।
अत्र ऋतुवर्णनस्य प्रकान्तत्वाद्दिनानां पद्मानां च प्रकृतत्वाद्वृद्धिगमनं क्रिया  ।
एवं गुणेऽपि  ।
यथा-
ऽयोगपट्टो जटाजालं तारवी त्वङ्मृगाजिनं  ।
उचितानि तवाङ्गेषु यद्यमूनि तदुच्यताम्ऽ  । ।
उचितत्वं गुणः  ।
अप्राकरणिकानां यथा-
ऽधावत्त्वदश्वपृतनापतितं मुखेऽस्य निनिन्द्रनीलनलिनच्छदक्ॐअलाङ्ग्या  ।
भग्नस्य गूर्जरनृपस्य रजः कयापि तन्व्या तवासिलतया च यशः प्रभृष्टम्ऽ  । ।
अत्र गूर्जरं प्रति नायिकासिलतयोरप्राकरणिकत्वे मार्जनं क्रिया  ।
गुणो यथा-
ऽत्वदङ्गमार्दवं द्रष्टुः कस्य चित्ते न भासते  ।
मालतीशशभृल्लेखाकदलीनां कठोरताऽ  । ।
कठोरत्वं गुणः  ।
एवमेषा चतुर्विधा व्याख्याता  ।
19. Jayaratha’s Vimarsini ((1150-1200 AD)
सूत्र २४ः
#<

एवमध्यवसायाश्रयमलङ्कारद्वयमुक्त्वा गम्यमानौपम्याश्रया अलङ्कारा इदानीमुच्यन्ते  ।
तत्रापि पदार्थवाक्यार्तगतत्वेन तेषां द्वैविध्ये पदार्थगतमलङ्कारद्वयं क्रमेणोच्यते- 
औपम्यस्य गम्यत्वे पदार्थगतत्वेन प्रस्तुतानामप्रस्तुतानां वा समानधर्माभिसंबन्धे तुल्ययोगिता  । । २४  । ।
इवाद्यप्रयोगे ह्यौपन्यस्य गम्यत्वं  ।
तत्र प्राकरणिकानामप्ररणिकानां वार्थानां समानगुणक्रियासंबन्धे अन्वितार्था तुल्ययोगिता  ।
यथा-
ऽसज्जातपत्रप्रकाराञ्चितानि समुद्वहन्ति स्फुटपाटलत्वं  ।
विकस्वराण्यर्ककरप्रभावाद्दिनानि पद्मानि च वृद्धिमीयुःऽ  । ।
अत्र ऋतुवर्णनस्य प्रकान्तत्वाद्दिनानां पद्मानां च प्रकृतत्वाद्वृद्धिगमनं क्रिया  ।
एवं गुणेऽपि  ।
यथा-
ऽयोगपट्टो जटाजालं तारवी त्वङ्मृगाजिनं  ।
उचितानि तवाङ्गेषु यद्यमूनि तदुच्यताम्ऽ  । ।
उचितत्वं गुणः  ।
अप्राकरणिकानां यथा-
ऽधावत्त्वदश्वपृतनापतितं मुखेऽस्य निनिन्द्रनीलनलिनच्छदक्ॐअलाङ्ग्या  ।
भग्नस्य गूर्जरनृपस्य रजः कयापि तन्व्या तवासिलतया च यशः प्रभृष्टम्ऽ  । ।
अत्र गूर्जरं प्रति नायिकासिलतयोरप्राकरणिकत्वे मार्जनं क्रिया  ।
गुणो यथा-
ऽत्वदङ्गमार्दवं द्रष्टुः कस्य चित्ते न भासते  ।
मालतीशशभृल्लेखाकदलीनां कठोरताऽ  । ।
कठोरत्वं गुणः  ।
एवमेषा चतुर्विधा व्याख्याता  ।>#

--------------------

२४ः
[सू]ऽसादृश्य यदि गम्य [शब्दतः अकथित] हो ओर [केवल] प्रस्तुर्तो अथवा [केवल] अप्रस्तुत्ॐ का पदार्थस्तर पर समानधर्म-सम्बन्ध हो तो तुल्ययोगिता [होती है]ऽ  । ।२४ । ।
--------------------

२४अः
एवमित्यादिना  ।
गम्यमानौपभ्याश्रया इति इवाद्यप्रयोगात् ।
पदार्थमिति  ।
वाक्यार्थापिक्षया पदार्थप्रतीतेरन्तरङ्गत्वात् ।
तत्र प्रथमं तुल्ययोगितामाह - औपम्येत्यादि  ।
एतदेव व्याचष्टे - इवेत्यादिना  ।
तत्रेत्यौपम्यस्य गम्यत्वे सति  ।
प्राकरणिकानामिति द्वयोः समानधर्मसंबन्धस्य संभवादेव ग्रहणसिद्धेर्बहुवचननिर्देशो बहूनां ग्रहणार्थं  ।
अत एव च बहूनामौपम्यग्रहणायेति न वाच्यं  ।
वक्ष्यमाणोदाहरणेषु द्वयोरौपम्यस्योद्भासमानत्वात् ।
एवं दीपकेऽपि ज्ञेयं  ।
अन्वितार्थेति  ।
समानधर्मसंबन्धिनामत्र भावात् ।
अनेनैव चास्याः प्रकृतानामप्रकृतानां च गुणक्रियात्ममकधर्मयोगाद्द्वैविध्येन चतुष्प्रकारत्वमत्युक्तं  ।
न चास्यातिशयोक्तिरनुप्राणकतया वाच्या  ।
तां विनापि वक्ष्यमाणोदाहरणेष्वस्याः संभवात् ।
औपम्याभावेऽपि गुणसाम्योदाहरणद्वयं प्राच्योदाहृतत्वाद्ग्रन्थकृतोदाहृतं  ।
यत्र पुनरौपम्यं प्रतीयते तदुदाह्रियते यथार्- 
ऽइर्ष्याविकारावसरे तवोचितमिदं प्रिये  ।
स्खलद्गतित्वं वचसां लीलाचङ्क्रमणस्य चऽ  । ।
अत्रोचितत्वं गुणः  ।
अप्रकृतवोस्तु यथा - 
ऽभूभारोद्दहमव्यग्रे सुचिरं त्वयि तिष्टति  ।
देवाद्य फणिनामग्रथः कूर्मश्च सुखिनौ परम्ऽ  । ।
अत्र सुखित्वं गुणः  ।
केचिच्च नायिकामिलितग्रोः प्राकरणिकत्वं मन्यन्त इत्युदाहरणान्तरेणोदाह्रियते यथा - 
ऽशंभोर्यन्नखरश्मिभिः प्रणमतश्चूडामणित्वे स्थिता गङ्गा चन्द्रकला च सर्वजगतां वन्द्यत्वमापादिता  ।
युक्तायाः परतापदावविपदः कन्यापित्éणामसौ दूरीकार्यहिमालया कथमुमापादद्वयी प्राप्यतेऽ  । ।
अत्र भगवतीपादद्वयस्यैव वर्णनीयत्वाद्गङ्गाचन्द्रकलयोरप्रकृतत्वं  ।
आपादनं च क्रिया  ।
ऽबिम्बप्रतिबिम्बभावेनापीयं भवति  ।
यथा - 
ऽक्षिपन्त्यचिन्त्यानि पदानि हेलया स्वराजहंसानधिरुह्य च स्थिता  ।
कवीन्द्रवक्त्रेषु च यत्र शारदा सहस्त्रपत्रेषु रमा च रज्यतिऽ  । ।
अत्र वक्त्रपद्मयोर्बिम्बप्रतिबिम्बभावः  ।
अनेनैव चाशयेनात्रालङ्कारवार्तिके ग्रन्थकृता वैशिष्ट्यमस्याः दर्शितं  ।
शुद्धसामान्यरूपत्वेन यथा - 
ऽआस्तां तालस्य संनिद्धे द्वे धात्र्यी तस्य वृद्धये  ।
एका पयःप्रस्त्रविणी सर्वसंपत्प्रसूः पराऽ  । ।
अत्र प्रस्त्रवणस्य शुद्धसामान्यरूपत्वं  ।
एवं इत्यादिना  ।
--------------------

२४बः
एतदुपसंहरन्नन्यदवतारयति  ।
____________________________________________________________

सूत्र २५ः
#<

प्रस्तुताप्रस्तुतयोर्व्यस्तत्वे तुल्ययोगितां प्रतिपाद्य समस्तत्वे दीपकमुच्यते -
प्रस्तुताप्रस्तुतानां तु दीपकं  । । २५  । ।
औपम्यस्य गम्यत्व इत्याद्यनुवर्तते  ।
प्राकरणिकाप्राकरणिकयोर्मध्यादेकत्र निर्दिष्टः समानो धर्मः प्रसङ्गनान्यत्रोपकाराद्दीपनाद्दीपसादृश्येन दीपकाख्यालङ्कारोत्थापकः  ।
तत्रेवाद्यप्रयोगादुपमानोपमेयभावो गम्यमानः  ।
स च वास्तव एव  ।
पूर्वत्र शुद्धप्राकरणिकत्वे शुद्धाप्राकणिकत्वै वा वैवक्षिकः, प्राकरणिकत्वनिर्वर्तितत्वादुपमानोपमेयभावस्य  ।
अनेकस्यैकक्रियाभिसंबन्धादौचित्यात्पदार्थत्वोक्तिः  ।
वस्तुतस्तु वाक्यार्थत्वे आदिमध्यान्तवाक्यगतत्वेन धर्मस्य वृत्तावादिभमध्यान्तदीपकाख्यास्त्रयोऽस्य भेदाः  ।>#

20. Vidyacakravartin’s Samjivani
#<औपम्यस्य गम्यत्वे पदार्थगतत्वेन प्रस्तुतानामप्रस्तुतानां वा समानधर्माभिसम्बन्धे तुल्ययोगिता  । २३  । ।>#

औपम्यस्य गम्यत्वे पदार्थगतत्वेनेत्यधिकारद्वयम्, अन्यत्तु लक्षणं व्याचष्टे-इवाद्यप्रयोग इत्यादि  ।
प्राकरणिकानामप्राकरणिकानां वेति विषयद्वयं  ।
गुणक्रिया चेति धर्मद्वयं  ।
अत श्चातुर्विध्यमनुसन्धेयं  ।
प्राकरणिकेषु गुणाभैसंबन्धः, क्रियाभिसम्बन्धश्च  ।
अप्राकरणिकेषु तथेति  ।
समानगुण क्रियासंबन्धो हि तुल्ययोगि(ता)  ।
तामिमां निरुक्तिमाविष्करोति-अन्वितार्थेति  ।
अन्वितार्था अन्वर्था  ।
सज्जेति  ।
तामिमां निरुक्तिमाविष्करोति-अन्वितार्थेति  ।
अन्वितार्था अन्वर्था  ।
सज्जेति  ।
दिनानि सज्जानामातपत्राणां प्रकरैरञ्चितानि  ।
पद्मानि तु सज्जातानां सुजातानां पत्राणां  ।
पाटलेत्येकत्क वर्णाः, अन्वत्र तु पुष्पं  ।
प्राकरणिकार्थविषयतां क्रियाभिसंबन्धं च दर्शयति-अत्र ऋतुवर्णनेत्यादि  ।
ऋतुर्ग्रीष्मः  ।
प्राकरणिकेषु गुणाभिसन्धायाह-एवं गुणेऽपीति  ।
योगपट्ट इति  ।
अत्र तपः प्रस्तावाद्योगपट्टादीनां प्रकृतत्वं  ।
उचितत्वं गुणस्वभावाभिमानरूपतयाभिसंबध्यते, यद्युचितानि तदुच्यतामित्याक्षेपात् ।
अनेन गुणक्रिययोर्भावाभावाभिमानरूपं वैचित्र्यमप्यासूत्रितं  ।
धावत्त्ववश्वेति  ।
अश्वपृतनायाःसकाशात्गूर्ञ्जरनृपस्य भग्रस्य मुखे पतितं रजः  ।
कयापि सानुकम्पया तन्व्या प्रमृष्टं  ।
यशस्तु तवासिलतया  ।
अप्राकरणिकविषयं क्रियाभिसंबधं दर्शयति-अत्र गूर्जरं प्रतीत्यादि  ।
गूर्जरापेक्षयाहिकयापीति निर्देशात्तन्व्या अप्राकरणिकत्वं  ।
असिलतायास्तु वर्ण्यनायकविषयतया  ।
त्वदङ्गेति  ।
त्वदङ्गमार्दवं पश्यतः सर्वस्यैव चित्ते मालत्यादीनां कठोरतावभासत इत्यर्थः  ।
अत्र मालत्यादिषु अप्राकरणिकेषु कठोरत्वगुणाभिसंबन्धः  ।
तुल्ययोगितां निगमयति-एवमेषेति  ।
प्रकृतेष्वथवान्येषु ज्ञातव्या तुल्ययोगिता  ।
गुणक्रियाभिसम्बन्धात्समानादन्वितार्थिका  । ।
अथ सङ्गतिपुरस्कारेण दीपकं प्रस्तौति-प्रस्तुताप्रस्तुतयोः इत्यादि  ।
21. Jayadeva [alias Piyusavarsa]: Candraloka (1200 AD)
क्रियादिभिरनेकस्य तुल्यता तुल्ययोगिता   ।
सङ्कुचन्ति सरोजानि स्वैरिणीवदनानि च   ।
प्राचीनाचलचूडाग्र-चुम्बिबिम्बे सुधाकरे   । । ५.५१  । ।
22. Visvanatha kaviraja: Sahityadarpana ) (1384 AD)
#<पदार्थानां प्रस्तुतानामन्येषां वा यदा भवेत् । । साहित्यदर्पण १०.४७  । ।>#

#<एकधर्माभिसम्बन्धः स्यात्तदा तुल्ययोगिता  ।>#

अन्येषामप्रस्तुतानां  ।
धर्मो गुणक्रियारूपः  ।
उदाहरणम्--
"अनुलेपनानि कुसुमान्यबलाः कृतमन्यवः पतिषु दीपदशाः  ।
समयेन तेन सुचिरं शयित- प्रतिबोधितस्मरमबोधिषत"  । ।
अत्र सन्ध्यावर्णनस्य प्रस्तुतत्वात्प्रस्तुतानामनुलेपनादीनामेकबोधनक्रियाभिसम्बन्धः  ।
"तदङ्गमार्दवं द्रष्टुः कस्य चित्ते न भासते  ।
मालतीशशभृल्लेखाकदलीनां कठोरता"  । ।
इत्यत्र मालत्यादीनामप्रस्तुतानां कठोरतारूपैकगुणसम्बन्धः  ।
एवम्--
"दानं वित्तादृतं वाचः कीर्त्तिधर्मौ तथायुषः  ।
परोपकारणं कायादसारात्सारमाहरेत्"  । ।
अत्र दानादीनां कर्मभूतानां सारतारूपैकगुणसम्बन्ध एकाहरणक्रियासम्बन्धः  ।
23. Mahesvarabhatta’s Vijnapriya and 24. Anantadasa’s Locana (1400)
     #<विज्ञप्रियः>#

     उपमेयोपमानानामेकधर्म्मान्वयस्तुल्ययोगिता  ।
--------------------------------

तेन "येन ध्वस्त-" इत्यादौ प्राकरणिकयोः, "नीतानाम्-" इत्यादावप्रकारणिकयोरेकधर्माभिसंबन्धात्तुल्ययोगितायाम्,

     ************* टीका *************
     #<विज्ञप्रियः>#

     (वि, ष) इत्थमुक्तस्थलेषु श्लेषालङ्कारं बाधित्वा ते ते अलङ्कारा एवेत्युक्त्वा अलङ्कारान्तरस्यैव बाधकः श्लेष इति तदभिप्रेतं वक्तुमाह---येन ध्वस्तमिति  ।
     येन ध्वस्तमित्यादौ नीतानामित्यादौ च तुल्ययोगितायां, स्वेच्छोपजातेत्यादौ दपिके सकलकलमित्यादौ चोपमायां विद्यमानायामपि श्लेषेणैव व्यपदेशो भवितुं युक्त इत्यग्रेऽन्वयः  ।
     तेन येन ध्वस्तमित्यादौ माधव्ॐआधवयोर्द्वयोरपि प्राकरणिकयोः येन ध्वस्तेत्याद्येकधर्मान्वयरूपस्तुल्ययोगितालङ्कारः  ।
     "पदार्थानां प्रस्तुतानामन्येषां वा यदा भवेत् ।
     एकधर्माभिसम्बन्धः स्यात्तदा तुल्ययोगिता  । ।
     "इति लक्षणात् ।
     अत्र हि प्रस्तुतानां प्राकरणिकानामेवान्येषामप्राकरणिकानामेवेत्यर्थः  ।
     नीतानामित्यादौ तु अप्राकरणिकयोरेव वनवृद्धरकमलयोः नीतानीमित्यादि पूर्वार्द्धेक्ते कर्मान्वयः  ।
     स्वेच्छोपजातेत्यादौ सलक्षणं दीपकं दर्शयिष्यते  ।
     #<लोचना>#

      पुनरुक्तवदाभासे यथोदाहृतभुजङ्गकुण्डलीत्यादौ  ।
     तेन हेतुना तुल्ययोगितायामित्यादेरुपरितनेन विद्यमानायामित्यनेन सम्बन्धः  ।
     ********** टीका संपूर्ण **********
-------------
किञ्च--तुल्ययोगितायामप्येकस्यैव धर्मस्यानेकधर्मिसंबन्धितया प्रतीतिः  ।
इह त्वनेकेषां धर्मिणां पृथक्पृथग्धर्मसंबन्धतया  ।
     ************* टीका *************
     #<विज्ञप्रियः>#

      इत्थं स्लेषसायलङ्कारान्तरविविक्तविषयासत्त्वादलङ्कारान्तरस्य च श्लेषविविक्तविषयस्यापि सत्त्वेन सामान्यत्वादपवादेन श्लेषेण दर्शितास्तुल्ययोगितादयोऽलङ्कारा बाध्यन्त इति केषाञ्चिन्मते दर्शिते, तद्दूषयितुमाह---अत्रोच्यत इति  ।
     श्लेषस्यालङ्कारान्तरविविक्तविषयासत्त्वे एव तस्यापवादकत्वं, तदेव तु न  ।
     तस्यापि तद्विविक्तविषयसत्त्वादित्याह---न तावत्परमार्थत इति  ।
     अलङ्कारान्तरविविक्तं विषयं दर्शयति---येन ध्वस्तमिति  ।
     अत्र येन ध्वस्तमित्यादौ इति समीचीनः पाठः  ।
     क्वचित्तु येन ध्वस्तेत्यादिना इति पाठः  ।
     तदाच इत्यादिना श्लोकेन हेतुना विविक्तविषयसत्त्वादित्यर्थः  ।
     अत्र माधव्ॐआधवयोः प्रकरणिकयोर्येनेत्याद्येकधर्मान्वयित्वात्तुल्ययोगितालङ्कारमाशङ्कते---नचेति  ।
     समाधत्ते---तस्यामिति  ।
     तुल्ययोगितायामित्यर्थः  ।
     नन्वत्रापि द्वयोः प्राकरणिकयोर्वाच्यत्वमित्याह---अत्र हीति  ।
     अत्र द्वयोरर्थयोश्च प्राकरणिकत्वे नियामकं नास्ति  ।
     तथा च वक्त्रा यद्येकमेवार्थं प्रक्रम्येदं पद्यमुक्तं स्यात्तदान्यार्थस्य व्यङ्ग्यत्वेन तुल्ययोगिताया अत्र प्रसक्त्यभावेनायमेव तुल्ययोगितालङ्कारविविक्तः श्लेषस्य विषयः स्यादित्यर्थः  ।
     नच तथापि व्यङ्ग्योपमालङ्कारसङ्कीर्ण एवायं श्लेष इति वाच्यम्, सम्भवदवाच्यताकस्यालङ्कारस्य व्यङ्ग्यत्वे अलङ्कारत्वाभावात्किन्तु तदलङ्कारध्वनित्वादेव केवलं तत्रालङ्कारव्यपदेशो ब्राह्मणश्रमणन्यायेन वाच्यतादशायामलङ्कारत्वमादाय गौण एव  ।
     समासोक्त्यप्रस्तुतप्रशंसयोस्तु वाच्यतासम्भवाद्व्यङ्ग्यत्वेऽपि अलङ्कारता, ननु माधव्ॐआधवयोः द्वयारपि तुल्यविभक्तिविषयत्वेन प्राकराणकत्वमेवेत्यतो द्वयार्वाच्यत्वेनात्र तुल्ययोगितैवेत्यत आह---किञ्चेति  ।
     एकस्यैव धर्मस्येति  ।
     न तु एकशब्दावाच्यधर्मद्वयस्येत्यर्थः  ।
     इह त्विति  ।
     येन ध्वस्तेत्यादावित्यर्थः  ।
     अनेकेषां इत्यत्र बहुत्वमविवक्षितं  ।
     उमाधवमाधवयोरित्यर्थः  ।
     पृथग्धर्मैः श्लिष्टैकशब्दस्य पृथगर्थौ अन्ॐअनोभवादिरूपौ  ।
     सम्बन्धितयेत्यत्र प्रतीतिरित्यन्वयः  ।
     एवं च येन ध्वस्तेत्यादौ नीतानामित्यादौ च यत्तुल्ययोगिता---प्रदर्शनं प्राक्कृतंतत्परकीयमपप्रदर्शनमात्रं कृतमिति बोध्यं  ।
     वस्तुतस्तु तद्द्वये श्लेष एव तुल्ययोगितारहित इति साधितं बोध्यं  ।
     #<लोचना>#

     (लो, उ) अनुपपत्त्यन्तरमाह---किञ्चेति  ।
     अयमाशयः---
     "सञ्चारपूतानि दिगन्तराणि कृत्वा दिनान्ते निलयाय गन्तुं  ।
     प्रचकमे पल्लवरागताम्रा प्रभा पतङ्गस्य मुनेश्च धेनुः"  । ।
     इत्यादौ तुल्ययोगितायामेकस्यैव निलयगमनोपक्रमरूपधर्मस्य सौरभीप्रभयोर्धर्मिणोः सम्बद्धतया प्रत्ययः  ।
     इह तु श्लेषेषु पुनरनेकेषां धर्मिणां माधव्ॐआधवप्रभृतीनां येन ध्वस्तमनोभवेनेत्यादिरूपपृथग्धर्मसम्बद्धतया प्रत्यय इत्यन्वयः  ।
     धर्मवाचकशब्दयोर्भिन्नरूपत्वात् ।
     तुल्ययोगितायां तु निलयगमनोपक्रमस्य भिन्नार्थत्वेऽपि एकताध्यवसादेकता  ।
     नही येन ध्वस्तेत्यादावपि माधव्ॐआधवगामिनोर्धर्मयोरेकताध्यवसायः  ।
     द्वयोरनिश्चयेन प्रकृताप्रकृतत्वाभावात् ।
     यद्यपि तुल्ययोगितायामपि द्वयोर्न प्रकृताप्रकृतत्वं तथापि तद्विवक्षा, तत्रोपमानोपमेयत्वस्य प्राच्यानामप्यभिमतत्वात् ।
     ********** टीका संपूर्ण **********
-------------------------
#<पदार्थानां प्रस्तुतानामन्येषां वा यदा भवेत् । । साहित्यदर्पण १०.४७  । ।>#

#<एकधर्माभिसम्बन्धः स्यात्तदा तुल्ययोगिता  ।>#

     ************* टीका *************
     #<विज्ञप्रियः>#

     (वि, ल) तुल्ययोगितालङ्कारमाह---पदार्थानामिति  ।
     अन्येषां वेति  ।
     वाकारेण पृथक्स्वतन्त्र्यबोधनात्प्रस्तुताप्रस्तुतयोर्मिश्रणनिषेधो वोध्यः  ।
     तन्मिश्रणे तु दीपकालङ्कारो वक्ष्यते  ।
     #<लोचना>#

     (लो, इ) पदार्थानामिति  ।
     बहुवचनमतन्त्रं  ।
     तेन पदार्थयोरपीति ज्ञेयं  ।
     प्रस्तुतानां प्राकरणिकानां  ।
     अप्रस्तुतानां अप्राकरणिकानां  ।
     ********** टीका संपूर्ण **********
अन्येषामप्रस्तुतानां  ।
धर्मो गुणक्रियारूपः  ।
उदाहरणम्--
"अनुलेपनानि कुसुमान्यबलाः कृतमन्यवः पतिषु दीपदशाः  ।
समयेन तेन सुचिरं शयित- प्रतिबोधितस्मरमबोधिषत"  । ।
#<लोचना>#

(लो, ई) अनुलेपनानीति  ।
सुचिरं शयितं स्मरं प्रतिबोधितस्यरं अबोधिषतेत्यर्थः  ।
********** टीका संपूर्ण **********
अत्र सन्ध्यावर्णनस्य प्रस्तुतत्वात्प्रस्तुतानामनुलेपनादीनामेकबोधनक्रियाभिसम्बन्धः  ।
     ************* टीका *************
     #<विज्ञप्रियः>#

     (वि, व) अनुलेपनानीति  ।
     तमिस्त्रायां तत्कालीनवस्तूनां कामुककामोद्दीपकवर्णनमिदं  ।
     सुचिरं शयितं तेन समयेन तादृशरात्रिरूपेण प्रतिबोधितं जागरितं स्मरं अनुलेपनादयो अबोधिषत क्रीडार्थं बोधयामासुरित्यर्थः  ।
     तमोवर्णनस्येति  ।
     तमसः कामोद्दीपकत्वात्तस्मिन्प्रस्तुते तत्कालीनानामन्येषामुद्दीपकानामनुलेपनादीनामपि प्रस्तुतत्वमिति भावः  ।
     ********** टीका संपूर्ण **********
"तदङ्गमार्दवं द्रष्टुः कस्य चित्ते न भासते  ।
मालतीशशभृल्लेखाकदलीनां कठोरता"  । ।
इत्यत्र मालत्यादीनामप्रस्तुतानां कठोरतारूपैकगुणसम्बन्धः  ।
     ************* टीका *************
     #<विज्ञप्रियः>#

     (वि, श) अप्रकृतानामेकगुणसम्बन्धमाह---त्वदङ्गमार्दवं द्रष्टुरिति  ।
     तद्द्रष्टुः कस्य जनस्य चित्ते मालत्यादीनां कठोरता न भासते  ।
     तन्मार्दवाधिक्येनात्र कठोरताभासनात् ।
     अत्र त्वदङ्गोपमानत्वेन मालत्यादयोऽप्रकृताः  ।
     ********** टीका संपूर्ण **********
एवम्--
"दानं वित्तादृतं वाचः कीर्त्तिधर्मौ तथायुषः  ।
परोपकारणं कायादसारात्सारमाहरेत्"  । ।
अत्र दानादीनां कर्मभूतानां सारतारूपैकगुणसम्बन्ध एकाहरणक्रियासम्बन्धः  ।
     ************* टीका *************
     #<विज्ञप्रियः>#

     (वि, ष) प्रकृतानामेकगुणसम्बन्धोऽप्रकृतानामेवक्रियासम्बन्धश्चानुदाहृत एवश्लोकेन उदाह्रियते---एवं दानं वित्तादिति  ।
     वित्तादितोऽसाराद्दानादिकं सारमुद्धरेदित्यन्वयः  ।
     अत्र प्रकृतानामेकगुणक्रियासम्बन्धं दर्शयति---अत्र दानादीनामिति  ।
     उपार्जनीयत्वेन दानादीनिप्रकृतानि  ।
     अत्र प्रकृतानामपादानभूतानामेसारतागुणसम्बन्धोऽप्यत्रैवास्ति  ।
     ग्रन्थगौरवापत्त्या न प्रदर्शितः  ।
     #<लोचना>#

     (लो, उ) कारकान्तरेऽपि उदाहरति--दानमिति  ।
     अत्र न केवलं दानादीनामुद्धरणक्रियासम्बन्धो वित्तादीनामप्यसारतारूपैकगुणसम्बन्धः  ।
     इह च तुल्ययोगितायां "हसश्चन्द्र इवाभातीऽत्यादिवद्द्वयोः प्रकृतत्वेऽप्युपमानोपमेयभावो वैवक्षिकः  ।
     इहे वाद्यभावादौपम्यस्य गम्यत्वं  ।
     ********** टीका संपूर्ण **********
----------------------------

25. Visvesvara Kavicandra: Camatkaracandrika (1400)
#<एकस्य स्तुति निन्दार्थं विपक्षितगुणोत्तरैः  ।
यत्समीकृत्य कथनं सा मता तुल्ययोगिता  । । ८.४४  । ।>#

तुल्ययोगिता यथा
राधेयं रजनीकरं रतिपतिं रत्नाकरं राघवं रत्नं वैधरणीधरं रसनिधिं रन्तिं रसालं रविं  ।
रैचर्लीयकुलोद्वहं च सृजता लोकोपकारक्रिया- हेतोर्लोकपितामहेन करुणासर्वस्वमाविष्कृतं  । । ८.*७५  । ।
अत्र लोकोपकारपरायणत्वलब्धस्तुतीनां कर्णादीनां तुल्ययोगेन नायकस्तुतेर्विहितत्वादियं स्तुत्यर्था तुल्ययोगिता  ।
निन्दार्था यथा
मन्दादि धातुधमनाद्ग्रहणादहीना- मन्योपतापकरणात्प्रमदाधिकारात् ।
श्रीसिङ्गभूपरणणान्यनपाश्रयाच्च वाञ्छन्ति जीवितमहो विषमा मनुष्याः  । । ८.*७६  । ।
अत्र केवलवधूपातानपरिणामत्वेन लभ्दगर्हाणां धातुवादादीनां तुल्यकक्ष्यानिक्षेपान्नायकेतरराजाश्रयणस्य साम्यं निन्दार्थं प्रतीयत इति सेयं तथोक्ता  ।
26. Vidyadhara: ekavali (14th century) and 27. Mallinatha Suri: Tarala commentary on Vidyadhara's Ekavali (1350-1450 CE.)

28. Simhabhupala: Rasarnavasudhakara (1400-1500)

DLID

29. Vamana: Kavyalamkarasutra, with Vrtti (1400-1500)
व्याजस्तुतेः पृथक्तुल्ययोगितेत्याह ----
__________

#<विशिष्टेन साम्यार्थमेककालक्रियायोगस्तुल्ययोगिता  । । ४,३.२६  । ।>#

विशिष्टेन न्यूनस्य साम्यर्थमेककालायां क्रियायां योगस्तुल्ययोगिता  । यथा ----
     %<जलनिधिरशनामिमां धरित्रीं वहति भुजङ्गविभ्र्भवद्भुजश्च  ।>%

 । ।२६ । ।
__________

#<उपमानाक्षेपश्चाक्षेपः  । । ४,३.२७  । ।>#

उपमानस्य क्षेपः प्रतिषेध उपमानाक्षेपः  । तुल्यकार्यार्थस्य नैरर्थक्यविवक्षायां  । यथा ----
     %<तस्याश्चेन्मुखमस्ति स्ॐयसुभगं किं पार्वणेनेन्दुना 
     सौन्दर्यस्य पदं दृशौ च यदि चेत्किं नाम नीलोत्पलैः  ।
     किं वा क्ॐअलकान्तिभिः किसलयैः सत्येव तत्राधरे 
     हा धातुः पुनरुक्तवस्तुरचनारम्भेष्वपूर्वो ग्रहः  । ।>%

उपमानस्याक्षेपतः प्रतिपत्तिरित्यपि सूत्रार्थः  । यथा ----
     %<ऐन्द्रं धनुः पाण्डुपयोधरेण शरद्दधानऽर्द्रनखक्षताभं  ।
     प्रस् ।अदयन्ती सकलङ्कमिन्दुं तापं रवेरभ्यधिकं चकार  । ।>%

अत्र शरद्वेश्येव , इन्दुं नायकमिव , रवेः प्रतिनायकस्येवेत्युपमानानि गन्यन्त इति  । ।२७ । ।
तुल्ययोगितायाः सहोक्तेर्भेदनाह ----
__________

#<वस्तुद्वयक्रिययोस्तुल्यकालयोरेकपदाभिधानं सहोक्तिः  । । ४,३.२८  । ।>#

30. Rupa Gosvamin: Natakacandrika (1489–1564)

31. Rupa Gosvamin: Ujjvalanilamani (1489–1564)

32. Apayya dikshit: kuvalayananda (1535)

33. Kavi Karnapura: Alankarakaustubha (around 1550)

34. BAladeva VidyabhuShaNa: kavyakaustubha (around 1550)

35. Jagannatha Panditaraja: Rasagangadhara, Anana 1 (17th century)

36. Krishna brahmatantra Parakala Swami: Alankaramanihara (1917)

37. Vagbhatalankara

38. Alankarashekhara

